
  R  E P U  B  L  I  K  A    E    S  H  Q  I  P  Ë  R  I  S  Ë  
  KËSHILLI BASHKIAK
V E N D I M 

                                                           Nr. 110, datë 25.10.2019
PËR
“KALIMIN NË ADMINISTRIM TË DREJTORISË SË PËRGJITHSHME NR.2 TË PUNËTORËVE TË QYTETIT TË  SIPËRFAQES 9000M2, NR. 127/2, ZONA KADASTRALE 3471 NË PRONËSI TË BASHKISË TIRANË”
Në mbështetje të pikës 1, shkronja “a” dhe pikës 2 të nenit 113 të të ligjit nr. 8417, datë 21.10.1998 “Kushtetuta e Republikës së Shqipërisë”, të ndryshuar;nenit 8, pika 2, nenit 9, pika 1/1.1, shkronja “b” dhe pika 1/1.2, nenit 27 pika 5, nenit 36, nenit 54, shkronja “e”, nenit 55, pikat 4 dhe 6 të Ligjit nr.139/2015 për “Vetëqeverisjen Vendore”  të ndryshuar; vendimit nr. 21, datë 13.02.2011 të Këshillit Bashkiak “ Për miratimin e krijimit të Ndërmarrjes nr. 2 të Punëtorëve të Qytetit”; Ligjit nr.8743, datë 22.02.2001 për “Pronat e paluajtshme të shtetit” të ndryshuar; Ligjit nr.8744, datë 22.02.2001 për “Transferimin e pronave të paluajtshme të shtetit në njësitë e qeverisjes vendore” të ndryshuar; vendimit nr. 510, datë 10.06.2015 të Këshillit të Ministrave “Për miratimin e procedurave për transferimin e të drejtave dhe detyrimeve, personelit, arkivave të trupezuara dhe të patrupërzuara, dhe të çdo dokumenti tjetër zyrtar në njësitë e qeverisjes vendore, të prekura nga riorganizimi administrativo-territorial”, si dhe në vijim të shkresës me nr.2513 prot., datë 04.09.2019 të Drejtorisë së Përgjithshme nr. 2 të Punëtorëve të Qytetit “ Kërkesë për kalim në administrim pasurie të sipërfaqes 9000m2”, me propozim të Kryetarit të Bashkisw, 

                                                        KËSHILLI BASHKIAK
                                                                 V E N D O S I:
1. Kalimin në administrim të Drejtorisë së Përgjithshme nr. 2 të Punëtorëve të Qytetit të  sipërfaqes 9000 m2 (nëntë mijë) sipas hartës treguese bashkëlidhur këtij vendimi, e cila është pjesë e pasurisë me numër 127/2, Zonë Kadastrale 3471, në pronësi të Bashkisë Tiranë.
2. Drejtoria e Përgjithshme nr. 2 e Punëtorëve të Qytetit të përdorë pasurinë  për ushtrimin e detyrave të saj institucionale dhe funksionale sipas kuadrit ligjor në fuqi.
3. Ngarkohen Drejtoria e Përgjithshme nr. 2 e Punëtorëve të Qytetit, Agjencia e Parqeve dhe Rekreacionit si dhe Drejtoria e Përgjithshme e Menaxhimit Financiar për ndjekjen dhe zbatimin e këtij vendimi.
4. Ky vendim hyn në fuqi sipas përcaktimeve të pikës 6 të nenit 55 të Ligjit nr.139/2015 “Për vetëqeverisjen vendore” të ndryshuar dhe pas konfirmimit ligjor nga Institucioni i Prefektit të Qarkut Tiranë.

